
Attitude généreuse d'Atticus a l'égard d’Antoine au temps de la guerre de Modéne (43 avant J.C.)

Secutum est bellum gestum apud Mutinam. In quo si tantum Atticum prudentem dicam,

minus quam debeam praedicem, cum ille potius diuinus fuerit, si diuinatio appellanda est
perpetua naturalis bonitas quae nullis casibus agitatur neque minuitur. Hostis Antonius
iudicatus Italia cesserat, spes restituendi nulla erat. Non solum inimici, qui tum erant

5 potentissimi et plurimi, sed etiam qui aduersariis eius se dabant et in eo laedendo aliqguam
consecuturos sperabant commoditatem, Antonii familiares insequebantur, uxorem
Fuluiam omnibus rebus spoliare cupiebant, liberos etiam exstinguere parabant. Atticus,

cum Ciceronis intima familiaritate uteretur, amicissimus esset Bruto, non modo nihil iis
indulsit ad Antonium uiolandum, sed e contrario familiares eius ex urbe profugientes

10 quantum potuit texit, quibus rebus indiguerunt adiuuit... Ipsi autem Fuluiae, cum litibus
distineretur magnisque terroribus uexaretur, tanta diligentia officium suum praestitit ut

nullum illa steterit uadimonium sine Attico, sponsor omnium rerum fuerit (1). Quin etiam,

cum illa fundum secunda fortuna emisset in diem neque post calamitatem uorsuram facere
potuisset, ille se interposuit pecuniamque sine faenore sineque ulla stipulatione credidit,

15 maximum existimans quaestum (2) memorem gratumque cognosci simulque aperire se non
fortunae, sed hominibus solere esse amicum. Quae cum faciebat, nemo eum temporis

causa facere poterat existimare ; nemini enim in opinionem ueniebat Antonium rerum

potiturum.

CORNELIUS NEPOS

Notes: 1) fuerit: sujet Atticus
2) Quaestum : sous-entendre ici esse

* RAPPEL : L'utilisation de toute calculatrice et de tout matériel électronique est interdite.

* Seul document autorisé : un dictionnaire latin-francais BORNECQUE, GAFFIOT, GOELZER ou QUICHERAT.

Les rhapsodes sont-ils vraiment comme les poétes inspirés par les dieux ?

Socrate s'entretient avec le rhapsode Ion d’Ephése

PLATON

* RAPPEL : L'utilisation de toute calculatrice et de tout matériel électronique est interdite.
» Seul document autorisé : un dictionnaire grec-francais BAILLY, GEORGIN ou MAGNIEN-LACROIX.



